
de quibus mater que scripta erit per manum scribe missi de Venecijs mittatur
Venecias cum medietate zornalium dicti temporis, ut cum ipsis zornalibus et
matre possint hic uideri ordinate et presto rationes nostri communis et ut possit
prouideri sicut erit necessarium pro utilitate et bono nostri communis. Alia uero
mater et alia zornalia remanere debeant pro ommni bono respectu deinde. Matres
uero et zornalia que incipientur de MccCcLxxxv1 die primo mensis Marcij durare
debeant per annos duos et in fine dictorum duorum annorum solidari debeant et
mitti Venecias per modum predictum et sic successiue fiat de duobus in duos
annos et si consilium etc.

Et quia mittendo dictum scribam de Venetijs et seruando dictam regulam
non erunt necessarij in dicta camera tot scribe, quot sunt ibi ad presens, scri-
batur et mandetur duche consiliarijs et capitaneo Crete et uni ex camerarijs per
texeram quod per ipsos uel maiorem partem prouidere debeant de cassando de
dicta camera omnes illos scribas qui non erunt necessarij pro alleuiando com-
mune nostrum ab expensis quantum fieri poterit intelligendo hoc etiam de can-
cellario camerariorum nostrorum deinde si dicto collegio uidebitur.

Insuper ut dictus ordo et pars habeat bonum effectum committatur et man-
detur camerarijs deinde quod quam citius esse poterit mittere debeant Venetias
exemplum matris omnium affictuum nostri communis ita quod quando mittentur
quaterni rationum possit uideri si erunt bene exacti omnes introitus communis
nostri deinde.

Item ut possint melius uideri et distinctius rationes predicte, mandetur duche
et consiliarijs Crete et omnibus alijs rectoribus insule Crete presentibus uel qui
se reperientur per tempora quod quando ipsi incantabunt datia, ipsi totis uiribus
incantare ea debeant per modum quo termini ultimi ipsorum daciorum compleant
ad finem mensis Februarij de MCCCLXXXV ut matres melius possent solidari et
specialiter de dicto millesimo in quo solidari debent ut superius dictum est. Et
iniungatur in commissionibus omnium rectorum nostrorum insule quod quando
incantauerint et deliberauerint datia locorum sibi commissorum quam citius esse
poterit per plures manus scribere debeant dominio pro quanto incantata et deli-
berata erunt datia supradicta et pro quanto tempore ut officiales nostri rationum
possint scire et uidere quando examinabunt quaternos, si rationes erunt ordinate
notate et solidate. De parte 75.— De non 4.—Non sincen 7.

Missetaria Coroni et Mothoni.

For123r Millesimo trecentesimo LXxXXI1I11, die xvii Maij.

Capta. Cum in ciuitatibus nostris Candide et Nigropontis soluatur missetaria
de omnibus rebus et mercationibus que fiunt in locis predictis et in locis nostris
Coroni et Mothoni ubi fiunt multe mercationes, nichil soluatur de missetaria et
commune nostrum sustineat et sustentaturum sit multas et multas expensas pro
suluentione et bono dictorum locorum et propterea necessarium sit alleuiare
ipsum nostrum commune a tot et tantis expensis in quantum possibile est; uadit
pars quod a die proclamationis infrascripte partis fiende in antea, soluatur una
pro centenario pro missetaria de omnibus rebus et mercationibus que uendentur
in locis predictis et eorum districtibus de qua una pro centenario uenditor soluat
medietatem et emptor aliam medietatem. Et de huiusmodi missetaria misseta
habeat quartum et reliquum commune, Et non intelligantur in hoc res que uen-
dentur ad minutum nec res que ementur pro refreschamentis nauigiorum, nec
etiam res quas uillani dictorum districtuum emunt et uendunt intra se.

Item quod quilibet misseta teneatur facere scribi ordinate quodlibet merca-
tum quod faciet infra terciam diem, postquam illud fecerit sub pena perpetue
priuationis dicte missetarie et ultra hoc soluend: tantum quantum fuisset misse-
taria mercati non scripti, que pena diuidatur per tercium, unum tercium sit accu-
satoris, si accusator fuerit per quem ueritas habeatur et teneatur de credencia,
aliud tercium sit 1llius qui habebit dictam missetariam a communi. Et si accu-
sator non fuerit diuidatur in duas partes, quarum una sit habentis missetariam
a communi et altera sit communis.

Item siquis fecerit in locis predictis mercatum sine misseta, teneatur tam
emptor quam uenditor facere scribi dictum mercatum infra terciam diem post-
quam 1illud fecerit in pena perdendi duplicem missetariam mercati non scripti de
qua pena accusator habeat tercium et teneatur de credencia, tercium ille qui
habebit missetariam et aliud tercium sit communis.

[tem quod quilibet emptor retinere debeat de precio mercationum et rerum
quas emerit, partem que tanget uenditorem. Et teneatur ipse emptor soluisse
totam missetariam infra unum mensem, postquam mercantie uel res fuerint pon-
derate uel mensurate et factum precium sub pena soldorum duorum pro libra

totius missetarie. Cuius pene medietas sit habentis missetariam a communi et
alia medietas sit communis. Et hoc intelligatur si emptor fuerit Venetijs uel
habitator dictorum locorum. Si uero emptor esset forensis, debeat ipse forensis
statim soluere partem suam missetarie, et habitator siue Venetus soluat ad ter-
minum predictum.

Item si aliquis mercator latinus emisset aliquas mercantias in predictis dis-
tricttbus Mothoni uel Coroni uel in alijs locis aut districtibus circumstantibus
circumcirca per XXV milliaria teneatur ipse mercator dictas mercantias et ualo-
rem earum facere scribi ordinate in quaterno missetarie infra terciam diem post-
quam fecerit conduci ipsas mercantias in locis predictis aut districtibus Coroni
et Mothoni sub illa pena ad quam subiacent facientes mercatum sine misseta, et
non faciunt illud scribi, que pena diuidatur prout continetur in parte predicta.
Et teneatur etiam soluisse missetariam predictam infra unum mensem sub penis
et condicionibus contentis in dicta parte facientium mercatum sine misseta et
non facientium illud scribi. Intelligendo quod dictus terminus incipiat solum
quando faciet conduci dictas mercantias in locis nostris predictis uel in districti-
bus eorumdem. Remanente mercatori parte missetarie que tangeret missetam.

Item ut non fraudetur dicta missetaria ordinetur quod omnes res et mer-
cantie pro quibus debebit solui missetariam ponderetur ad stateram communis
publice ac juste ac legaliter per ponderatorem communis. Et si erunt mercantie
mensurande similiter debeant publice et legaliter mensurari per mensuratorem
ant mensuratores communis. Et ad hoc teneatur tam emptor quam uenditor
quando mercantie transferentur aut debuntur. Et si quis dabit aut accipiet mer-
cationes aliter quam ut dictum est incurat tam ille qui dabit quam ille qui acci-
piet in illam penam in quam incurrunt facientes mercatum sine misseta et non
faciunt illud seribi cum omnibus modis et condicionibus in dicta parte contentis.

Forzzte  Capta. Item quod de predictis omnibus et singulis penis nec aliqua parte

earum non possit fieri gratia, donum remissis, suspensis aut termini elongatio
aliquo modo uel forma.

[tem ut commune nostrum consequatur maiorem utilitatem et ut fraus in
ipsa missetaria committi non possit debeat incantari, dari et deliberari dicta mis-
setaria Coroni ad publicum incantum plus offerentibus per castellanum et con-
siliarios dicti loci uel per maiorem partem eorum qui dent et deliberent pro uno
anno cum omnibus condicionibus antedictis. Et simili modo incantari et delibe-
rari debeat missetaria Mothoni per castellanum et consiliarios Mothoni uel per
maiorem partem ad publicum incantum plus offerentibus per unum annum cum
omnibus modis et condicionibus antedictis. Et teneatur quilibet eorum qui habe-

bunt et accipient dictas missetarias soluisse in quatuor pagis, uidelicet infine
singularum trium mensium quartum et dedisse bonam et sufficientem plezariam
de incantu totius anni ut commune nostrum habeat drictum suum. Et teneatur
predictus qui habuerit dictam missetariam tenere unum quaternum in quo scri-
bantur ordinate omnia mercata quem quaternum teneatur et debeat assignare in
capite anni in cancellarijs regiminum. Et antequam dicte missetarie incantentur
debeant per octo dies ante in locis solitis publicari. Et si consilium uel capitulare
esset contra predicta uel aliquid predictorum sit reuocatum quantum in hoc.

Item quia dicitur quod Mothoni non est ponderator nec mensurator pro
communi, scribatur castellano et consiliarijs Mothoni quod faciant incantari
pondus et passum communis ut ponderatores et mensuratores sint ita ibi pro
communi et cum 1llis modis, ordinibus et condicionibus quibus sunt Coroni.

Item ut omnia ordinate procedant scribatur castellanis Coroni et Mothoni
quod quilibet eorum in suis locis constituat missetas quo eis uidebuntur suffi-
cientes et boni pro missetarijs dictorum locorum.

De non 3 — non sinceri 10 — de parte alij.

